
ИЗИЛДӨӨНҮН ЖАЛПЫ МҮНӨЗДӨМӨСҮ 
 

Изилдөөнүн  актуалдуулугу.  Азыркы  коомдо билим берүү системасын 
өнүктүрүү, квалификациялуу кадрларды даярдоо менен тыгыз байланышта 
турат. Ал эми кесиптик билим берүүнүн негизги максаты — эмгек 
рыногундагы атаандаштыкка жөндөмдүү, кесибинин   ар тараптуу өзгөчөлүк-
төрүн мыкты билген, анын алкагында ийгиликтүү иштей ала турган жана 
кесиптик деңгээли боюнча  өсүүгө жана мобилдүүлүккө   дайыма даяр болгон 
кесипкөй адисти даярдоо болуп эсептелүүдө. Андыктан, педагог-
бакалаврлардын студенттерин  болочок кесибине даярдоо процессинде 
математика курсун кесипке багыттуу мазмунда окутуу менен, алардын 
универсалдуу компетенттүүлүгүн  калыптандыруу мүмкүнчүлүгү боло 
тургандыгы  жаңы муундагы  мамлекеттик стандартта  баса белгиленди.  
  Буга байланыштуу проблемалардын алкагында ар тараптуу изилдөөлөр 
жүргүзүлүп келген, аларга кайрылсак:  
А.Е. Абылкасымованын, М.А. Алтыбаеванын,  В.И. Байденконун, 
И.Б.Бекбоевдин, Дж.У.Байсаловдун,  А.А.Вербицкийдин, А.Г. Мордковичтин, 
И.А. Новактын,  М.Н.Скаткиндин, Ю.Г.Татурдун, К. М. Төрөгелдиеванын 
ж.б.дын  изилдөөлөрүндө жана монографиялык эмгектеринде жогорку окуу 
жайларында математика мугалимдерин даярдоо процессиндеги 
проблемалардын илимий практикалык аспектилерин ар түрдүү багытта 
изилдөөгө арналган. Ошондой эле, түрдүү багыттагы адистиктердин 
студенттери үчүн, бул курсту болочок кесибине багыттап окутуу маселелерине 
арналган А.А. Акматкулов, В.П. Беспалько В.И. Гнеденко, П. С. Панковдун,   
социалдык – гуманитардык  багыттагы  адистиктердин  студенттери үчүн  
Ш.А. Алиевдин доктордук диссертациясын, П.В. Гресс,   Е.В. Шикин  ж.б.дын 
доктордук диссертацияларын жана монографиялык эмгектерин,  атайын 
түзүлгөн окуу-методикалык куралдарын  да  атоого  болот. Ал эми табигый 
билимдер багытындагы студенттер үчүн математика курсун кесипке багыттап 
окутууга кайрылган окумуштуулардан И.И. Баврин, В.В. Ганусов, С.В. Гостев, 
С. Гроссман, М.В. Монгуш, В.А. Далингер, Г.В. Дорофеев, К.К. Пономарев 
ж.б. ды белгилөөгө болот.  
 Ошондой болсо дагы, болочок педагог-бакалаврларды даярдоо 
процессинде, алардын математикалык билим компетенттүүлүгүн кесипке 
багыттуу калыптандыруу проблемаларын ар тартаптуу изилдөө маселелери 
толук карала электигин белгилөөгө болот жана бул проблемага карата изилдөө 
темасынын актуалдуу экендигине негиз берет. 
 Мындай жагдайга байланыштуу, биз тараптан илимий-методикалык жана 
психологиялык-педагогикалык адабияттарды талдоодон  жана бакалавр 
студенттерге билим берүүдөгү тажрыйбага ылайык, окутуудагы төмөнкүдөй 

айрым  карама-каршылыктардын орун алып келе жаткандыгы байкалды, 
алар: 
  болочок кесип ээлеринин математикалык компетенттүүлүгүнүн 
калыптануу деңгээлине коюлган стандарттык талаптар менен анын учурдагы 
мектептен алынган базалык математикалык билим деңгээлинин чыныгы 
абалынын арасында;  
  окутуунун заманбап методдорун жана жаңы маалымат технологияларды 
окуу процессине компетенттүү колдоно ала турган жогорку квалифи-
кациялуу адистерге болгон коомдун талабы менен, жождун бүтүрүүчү-
лөрүнүн көпчүлүгүнүн болочок кесибине колдонууга математикалык 
даярдыгынын жетишсиздигинин арасында; 
  мамлекеттик стандарттын талаптарына ылайык студенттерге 
математиканы кесипке багыттуу окутууда  жаңы технологияларды 
колдонуунун зарылдыгы менен мындай технологиянын толук иштелип чыга 
электигинин арасында; 
  Мындай карама-каршылыктарды эске алуу менен болочок педагог-
бакалаврлардын математикалык компетенттүүлүгүн калыптандыруу 
максатында, математика курсун кесипке багыттуу окутуунун жаңы 
технологиясын иштеп чыгууга байланышкан биздин изилдөөнүн темасы 
“Педагог-бакалаврларга математика курсун окутууну жаңылоонун 
дидактикалык негиздери” деп аталып, натыйжада ал каралып жаткан 
теманын актуалдуулугун негиздеди. 
 Диссертациянын темасынын негизги илимий-изилдөө иштери менен 
байланышы: диссертациялык изилдөөнүн темасы Ош мамлекеттик 
университетинин илимий-изилдөө иштеринин тематикалык планына кирет.   
 Изилдөөнүн максаты: педагогика багытындагы бакалаврларга 
математиканы  болочок кесибине ылайык окутууну жаңылоонун илимий-
дидактикалык шарттарын жана атайын технологиясын  иштеп чыгуу жана 
аны практикалык жагдайда негиздөө.  

 Изилдөөнүн милдеттери : 
1. Табигый билимдер багытындагы болочок педагог-бакалаврларга 
математикалык билим берүүнүн учурдагы абалын талдоо, андагы  
проблемаларды белгилөө жана окутуу технологиясын жаңылоонун 
зарылчылыгын негиздөө; 
2.  Болочок педагог-бакалаврларга математика курсун кесипке багыттуу 
окутууда алардын “математикалык компетенттүүлүгүн” жана өз алдынча 
таанып билүү ишмердүүлүгүн калыптандырууга багытталган окутуунун 
педагогикалык моделин (жолдорун, каражаттарын жана формаларын)  
иштеп чыгуу; 

3.  Студенттерге  болочок кесибине ылайык мазмундагы математикалык 
билим берүүнүн технологиясын иштеп чыгуу жана аны окуу процессине 
практикалык жактан киргизүүгө даярдоо; 
4. Изилдөөнүн милдеттеринин жана илимий божомолунун аткарылышын 
негиздөөчү педагогикалык экспериментти жүргүзүү, анын сандык 
мүнөздөмөлөрүн статистикалык методдор аркылуу талдоо жана анын 
жыйынтыгын чыгаруу. 

Изилдөөнүн илимий жаңылыгы: 
1.  Табигый билимдер багытындагы болочок педагог-бакалаврлардын   
математикалык компетенцияларын, калыптандырууну ийгиликтүү ишке 
ашырууну камсыз кылуучу окуу-дидактикалык жана көзөмөл-өлчөө 
материалдарына негизделген окутуунун педагогикалык технологиясынын 
иштелип чыгышы.  
2.  Математика курсун кесипке багыттап окутуу технологиясына ылайык 
математикалык компетенцияны калыптандыруунун принциптеринин 
негизделиши.  
3.  Болочок педагог-бакалаврлардын математикалык компетенциясынын 
калыптануу деңгээлин аныктоонун критерийлеринин (орто, жогорку жана эң 
жогорку) аныкталышы жана анын негизинде студенттердин өз алдынча 
ишмердүүлүгүн калыптандыруунун жолдорунун негизделиши. 

 Изилдөөнүн практикалык баалуулугу:  
  кесипке багыттуу математика курсун окутуунун автордук 

программасынын  жана  маалымат технологиялар каражаттарын ылайыктуу 
колдонуу менен окутуунун окуу-усулдук колдонмолорунун даярдалышы;  
  практикалык сабактарга жана өз алдынча таанып билүү  ишмердүүлүгүн 

калыптандыруу үчүн түзүлгөн атайын материалдардын системасынын 
иштелип чыккандыгы; 
  предметтик компетенциялардын калыптануу деңгээлин баалоого карата 

үч деңгээлдик тапшырмалардын системасы электрондук тесттер формасында 
түзүлгөндүгү; 
  окутуунун мындай технологиясын башка багыттагы адистиктердин 

студенттерине жана башка предметтерге дагы колдонууга боло тургандыгы. 
 Алынган натыйжалардын эконономикалык маанилүүлүгү:  
изилдөөнүн жыйынтыктарын жогорку окуу жайларынын практикасына 
киргизүү менен математикалык даярдыгынын сапаты жогору болгон 
компетенттүү адистерди даярдоо мүмкүнчүлүгү түзүлөт. Математикалык 
билимге жетишкен студент, табигый билимдерди жакшы өздөштүрөт. 
Келечекте өзүнүн кесиби боюнча ийгиликтүү иштей алат, мамлекетибиздин 
өнүгүүсүнө өзүнүн салымын кошо алат. 

Коргоого коюлуучу негизги жоболор: 
 математиканы үйрөнүүгө жана информациялык технологияларды     

өздөштүрүү көндүмдөрүнө болгон мотивациялык-баалуулук мамилелерди;  
 табигый билимдер багытындагы кесиптик маселелерди чечүүдө 
математикалык билимдерди жана информациялык технологияларды 
колдонууга жөндөмдүүлүгү жана даярдыгы;   
  кесиптик билимдердин курамынан алынган  математикалык маселелерди 
чыгара билүү жана окутуунун инновациялык методдорун пайдалануу, 
болочок кесип ээлерине математикалык компетенттүүлүктү 
калыптандыруунун натыйжалуулугун ишке ашырууга жардам берет. 
  математика курсу боюнча иштелип чыккан бланкалык жана электрондук 
варианттагы окуу-методикалык комплекстин колдонулушу математиканы 
үйрөнүүгө, ага маалымат технологияларын колдонуу көндүмдөрүн 
калыптандырууга карата мотивациялык-баалуулук боюнча көз карашты оң 
жакка өзгөртүүгө өбөлгө болот.  
  болочок педагог-бакалаврларга кесипке багытталган мазмундагы 
практикалык математика курсун окутуу менен математикалык 
компетенттүүлүктү калыптандыруу моделин жана студунттердин 
ишмердүүлүгүнө модулдук-рейтингдик көзөмөл системасын  колдонуу 
студенттердин ишмердүүлүгүн активдештирүүгө жакшы таасир берет. 

Изилдөөчүнүн жеке салымы: табигый билимдер багытындагы 
адистиктерге математика курсун окутуунун максаты, милдеттери, анын 
мазмундук структурасы, удаалаштыгы жана иреттүүлүгү аныкталды, мындай 
мазмунга ылайыкталган жаңыча окутуунун технологиясы иштелип чыкты, 
болочок педагог-бакалаврларга кесипке багытталган математика курсун 
окутуунун методикасынын модели түзүлдү. Кесипке багыттуу мазмундагы 
математика курсун окутуунун атайын программасы жана маалымат 
технологияларды колдонуу менен окуу-усулдук колдонмолор даярдалды. 
Практикалык сабактар жана өз алдынча таанып билүү ишмердүүлүгүн 
калыптандыруу үчүн түзүлгөн атайын материалдардын системасы иштелип 
чыкты. Предметтик компетенциялардын калыптануу деңгээлин баалоого 
карата үч деңгээлдик тапшырмалардын системасы электрондук тесттер 
формасында түзүлдү. Иштелип чыккан технологиянын эффективдүүлүгүн 
баалоого карата педагогикалык эксперимент жүргүзүлдү, анын натыйжалары 
математикалык статистиканын методдору менен талданды жана аларды окуу 
процессине колдонууга карата бир нече практикалык сунуштар белгиленди, 
изилдөөнүн жалпы корутундусу чыгарылды, бул изилдөөлөрдүн алкагында 
бир нече макалалар жарык көрдү. 

Изилдөөнүн натыйжаларын апробациялоо: изилдөөнүн натыйжалары 
республикалык, аймактык жана эл аралык илимий-практикалык 
конференцияларда: ОшМУнун 50 жылдыгына карата өткөрүлгөн илимий-
практикалык конференция (Ош, 2001), “Азыркы коомдогу университеттик 
билим берүү” илимий конференция (Ош, 2002), Академик М.  Иманалиевдин 

80 жылдык юбилейине карата өткөрүлгөн IV эл аралык илимий конференция 
(Бишкек, 2011), Казакстан республикасынын билим жана илим 
министрлигинин илимий журналы (2012), И. Арабаевдин 130 жылдык 
юбилейине арналган илимий-практикалык конференция (Бишкек, 2012), 
КРСУнун түзүлгөндүгүнүн 20 жылдыгына карата өткөрүлгөн II эл аралык 
илимий конференция (Бишкек, 2013), Түрк дүйнөсүнүн математиктеринин V 
конгресси (Бишкек, 2014), ОшМУнун 75 жылдыгына карата өткөрүлгөн эл 
аралык илимий конференцияларда (Ош, 2014) баяндалды.  
 Изилдөөнүн этаптары: коюлган милдеттерди чечүү үчүн теориялык 
жана практикалык жоболорду бирге алганда изилдөө 2008-2013-окуу 
жылдары үч этапта жүргүзүлдү.   

Биринчи этап – теориялык иликтөө (2008-2010-окуу жылдары). Бул 
этапта изилдөөгө алынган маселе теориялык жактан үйрөнүлүп, тиешелүү 
адабияттар талдоого алынды.  

Экинчи этап – эксперименталдык тажрыйба этабы (2010-2012-окуу 
жылдары).  Изилдөөнүн максатына ылайык педагогикалык эксперимент 
жүргүзүлдү. Табигый билимдер багытындагы профилдердин студенттери  
үчүн математика курсун  окутуу программасы түзүлүп,  эксперименталдык 
текшерүүдөн (экспертиза) өткөрүлдү.  

Үчүнчү этап – жыйынтыктоо этабы (2012-2013-окуу жылдары).  
Жыйынтыктоочу педагогикалык эксперимент жүргүзүлүп, мурда иштелип 
чыккан айрым жоболорго түзөтүүлөр киргизилди. Калыптандыруучу 
эксперименттин  маалыматтарынын аныктыгы, ишенимдүүлүгү текшери-
лип, изилдөөдө берилген сунуштар практикага киргизилди жана изилдөөнүн 
жыйынтыктары жалпыланды.      

Изилдөөнүн жыйынтыктарынын  жарыяланышы: Иштин мазмунуна 
байланыштуу 16 илимий макала жана студенттер үчүн бир окуу колдонмо 
жарык көргөн. Изилдөөчү тарабынан иштелип чыккан сунуштар, усулдук 
колдонмолор эксперименталдык жогорку окуу жайларынын практикасында 
пайдаланылды.  

Диссертациялык иштин көлөмү жана түзүлүшү. Диссертация 
киришүүдөн, үч главадан, корутундудан, адабияттардын тизмесинен жана 
тиркемелерден турат. Диссертациянын жалпы саны 156 бет. 

 
ИЗИЛДӨӨНҮН НЕГИЗГИ МАЗМУНУ 

 
Диссертациялык изилдөөнүн I главасы “Болочок педагог-

бакалаврларга математикалык билимди калыптандыруунун илимий 
дидактикалык негиздери” деп аталып, изилдөөдө табигый билимдер 
багытындагы педагог - бакалавр профилдеринин студенттерине математи-
калык билим берүүнүн маанисин, учурдагы абалын талдоо, андагы  

проблемаларды аныктоо жана аны окутуунун технологиясын жаңылоо 
зарылчылыгын негиздөөгө карата маселелер каралган. Табигый билимдер 
багытында болочок педагог-бакалаврлардын студенттерине  математика 
курсун окутуунун практикасын талдоого алуудан жана математиканы 
окутуудагы  жекече тажрыйбабыздан студенттердин математикалык 
даярдыгынын деңгээлинин жетишсиздигинин төмөнкүдөй себептерин 
аныктоого мүмкүн болду: математиканы үйрөнүүгө болгон кызыгуунун 
төмөндүгү; математика сабагына бөлүнгөн сааттардын кыскаргандыгы; окуу 
процессинин окуу-методикалык жактан жетишерлик эмес камсыз болгону, 
алардын методикалык аспекте сапатынын төмөндүгү, заманбап электрондук 
каражаттар менен мектептердин толук камсыздалбагандыгы, тажрыйбалуу 
мугалимдердин аздыгы ж.б. Булардын баары төмөндөгүдөй проблемаларды 
жаратат: биринчи курстун көпчүлүк студенттеринин жождо математика 
курсун тереңдетип үйрөнүү мүмкүнчүлүгү начар; өзүнүн келечектеги 
кесиптик ишмердүүлүгүнө математикалык билимдин зарылдыгына маани 
беришпейт;  Ошондой эле алардын  математикалык даярдыгынын 
жетишсиздигине дагы   төмөндөгүлөрдү бөлүп көрсөтүүгө болот: 
  жогорку окуу жайынын студенттерине (табигый билимдер багытынын 
студенттери үчүн дагы) учурда практикаланып келе жаткан математика 
курсунун теориялык негиздери кеңири окутулуп, кесипке багыттуу 
мазмундагы курсту окутуу технологиясынын практикаланбай жаткандыгы, 
б.а. бардык багыттагы болочок кесип ээлерине формалдуу математикалык 
билим берүүнүн улануусу; 
  компьютердик каражаттарды колдонуу менен атайын дисциплиналарды 
окуп үйрөнүүдө, математикалык аппараттарды колдоно албагандыгы; 
  орто мектепте математикадан жетиштүү билим албагандыктан, 
математикалык өз алдынча таанып билүү көндүмдөрүнүн деңгээлинин 
төмөндүгү. 
 Көбүнчө, окутуу усулдарынын учурдун талабына жооп бербегендигинен 
улам, окутуунун натыйжалуулугу   начарлайт. Мындай ыкмалар жетишерлик 
деңгээлде иштелип чыкпай, алардын мобилдүүлүгү жетишпегендиктен жана 
окуу процессинде түрдүү кырдаалдарга ылайык ийкемдүү 
колдонулбагандыктан улам келип чыгат. “Натыйжада студенттер сабактан 
канааттануу ала алышпайт, аларда билим алууга болгон кызыгуу менен өз 
алдынча аракеттенүү азаят”. 
 Табигый билимдер багытында,  биз тандап алган предмет боюнча алардын 
дисциплинага болгон кызыгуусун аныктоо максатында анкета боюнча суроо-
жооп жүргүзүлгөн. Берилген анкетанын жооптору сыналуучулардын 
педагогикалык жана психологиялык өзгөчөлүктөрүн аныктоого жана 
баалоого жардам берди. Чындыгында, студенттердин математиканы 

өздөштүрүүсү, түрдүүчө экендиги аныкталды, анын жыйынтыктары 
белгиленди. 
 Жогорудагы проблемаларды жоюунун каражаты, математикалык эмес 
профилдердеги факультеттерде математиканы кесипке багыттап окутуу, 
студенттин өз алдынча таанып билүү кызыгуусун өнүктүрүү болуп 
эсептелинет. Математикалык эмес профилдердеги факультеттерге 
“математиканы кесипке багыттап окутуу — бул математика курсу 
жөнүндө түшүндүрмө берүүчү  методикалык принциптерден турган жана 
студенттерге заманбап каражаттардын жана формулалардын 
жардамында өзүнүн адистигине туура келген маселелерди чыгаруу үчүн, бул 
курстун мазмунун өздөштүрүүгө мүмкүнчүлүк берген бүтүндөй 
динамикалык структура ” - дейт профессор В.Г. Скатецкий. 

Мындай карама-каршылыктарды чечүүнүн зарылчылыгы  математика  
курсун окутуунун жаңы  технологиясынын  илимий  негиздерин  түзүү  
проблемасын  изилдөөгө  түрткү берет.  
  Математика  курсу  мамлекеттик  билим  берүү   стандартына  ылайык  
милдеттүү   предмет   катары  окутулат. Ар бир окуу жайында бул  
предметттерди тейлей турган  атайын «Математика жана информатика»  
кафедраларда  тиешелүү  адистер менен  мүмкүнчүлүккө жараша  жабдылып 
келет.  Бирок, бул кафедралардагы математика курсун окутуучулары үчүн   
Кимдерди?,  Эмнеге?,  Канча?  жана Кантип окутуу  керек?   деген  
дидактиканын  түбөлүктүү  жана  ар  бир  жаңы жагдайга  карата  актуалдуу 
болуп   кала берген  маселелери  жаралып  олтурат. Жогорудагылардын неги- 
зинде биз, студенттердин математика курсу боюнча билим  жана 
билгичтиктерин калыптандыруунун эки шартын бөлүп карадык, алар: 
  математика курсунун  башка курстар менен предметтер аралык эки 
тараптуу тыгыз байланышта болуусу;  
  окулуп жаткан математика курсунун, студенттердин болочок кесибиндеги 
ар түрдүү маселелерди чыгарууда колдонулушунун программада     камты-
луусу. 
 Табигый билимдер багытында окуган студенттерге математикалык 
билим берүүдө окутуунун салттык ыкмаларына, усулдарына  жана инно-
вациялык жаңы технологияларга жана ошондой эле компетенттүү билим 
берүүнүн талаптарына ылайык студенттин инсандык-мүнөздүк 
өзгөчөлүктөрүнө негизги көңүл бурулат. 
 Байкоочу  педагогикалык текшерүүлөрдүн жыйынтыгында төмөнкү 
милдеттер чечилди: 
 билимин жогорулатууга кызыгуусун өнүктүрүүнүн жана 
калыптандыруунун психолого-педагогикалык аспектилери аныкталды; 

  студенттердин математикалык билимдеринин, ык-көндүмдөрүнүн 
деңгээли жана алардын математиканы үйрөнүүгө болгон мамилеси 
изилденди; 
  табигый билимдер багытындагы студенттерди кесипке даярдоодо  
математикалык билим берүүнүн мазмуну талданды. 

II главасы  “Математика курсун кесипке багыттап окутуу 
технологиясын ишке ашыруу маселелери” деп аталып,  мында, табигый 
билимдер багытындагы болочок-педагог бакалаврлардын математика курсун 
кесипке багыттап окутууда алардын математикалык компетенттүүлүгүн, өз 
алдынча таанып-билүү ишмердүүлүгүн калыптандыруунун илимий-
педагогикалык негиздери  жана болочок  кесибине ылайык  математикалык 
билим берүүнүн мазмундук түзүмүн (стандарттын чегинде), педагогикалык 
шарттарын  жана ал курсту окутуунун  технологиясын түзүү милдеттери 
каралды.  

Бакалаврды даярдоонун максаты —  толук жогорку кесиптик билим 
берүүнүн биринчи баскычы катары бийик профессионалдык деңгээлдеги 
адистерди даярдоону көздөйт. Ал үчүн калыптанып калган билим берүү 
системасын өзгөртүү зарыл. 

Билим берүү системасын реформалоонун милдеттери төмөндөгүлөр: 
- кесиптик даярдыктын сапатын жогорулатуу; 
- окутууну уюштуруунун формаларын жана методдорун өзгөртүү; 
- окуу планында өз алдынча иштердин кеңири камтылышы; 
- билим берүүнүн илимий-методикалык жактан жабдуу системасын 

принципиалдуу түрдө жаңылоо. 
Биринчи кезекте, математиканы кесипке багыттап окутууну жөнгө салуу 

табигый билимдер багытында актуалдуу, анткени алардын 
бүтүрүүчүлөрүнүн болочок кесиптик ишмердүүлүгү, математика курсу  
боюнча билимдерин талап кыларын практика тастыктап отурат.  

Табигый билимдер багытындагы адистерге математика курсун кесипке 
багыттап окутуу маселелеринин негизги элементтерин бөлүп көрсөтөлү: 
  математика курсунун түзүлүшү, толуктугу, тактыгы жана ички логикасы. 
Тактыгы жөнүндө сөз болгондо, математикалык эмес профилдеги 
студенттерге математика боюнча лекция окууда математикалык 
далилдөөлөрдү толук берүү мүмкүн эмес. Бирок, далилдөө жана 
интерпретациялардын арасындагы айырманы сактай билүү керек. 
Далилдөөлөрдү жекече учурларда жүргүзүүгө болот. Далилдөөнү чындыкка 
окшогон ой жүгүртүү менен алмаштырууга жол бербөө керек; 
  өзгөчө мүнөзгө ээ болгон жана татаалданган жагдайларда колдоно турган 
математикалык объектилердин тандалмасы боюнча билими болбосо, атайын 
дисциплиналарды окуп үйрөнүү мүмкүн эмес; 

  математиканын жалпы курсуна, аны окуткан адистиктерге тиешелүү 
болгон колдонмо маселелерди киргизүү жана математикалык моделдерин 
тургузуу; 
  Экинчиден, билим берүү системасынын өнүгүү динамикасы окутуунун 
салттуу түрлөрүн жана мазмунун кайрадан карап чыгууну талап кылат. 
Математика  курсунун табигый билимдер багытында  жана  кесиптик 
жумуштарында колдонулуусунун жыйынтыктарынын жана анкеталардын 
жоопторун талдоого алуунун натыйжасында алардын математикалык билим 
берүүдөгү базасын белгилөөгө болот.Табыгый  билимдер  багытындагы  
педагог – бакалаврлардын  студенттери  үчүн  бөлүнгөн  4  кредит - саатта  
(60 аудиториялык, 60  өз алдынча  иштөө сааттары) жогорку математиканын  
жалпы  курсунун ал  профилдерге  зарыл  боло турган   базалык  беш  
бөлүмүнүн  (көптүктөр  теориясы  жана  математикалык логика; сызыктуу  
алгебра жана аналитикалык  геометрия; дифференциалдык  жана  
интегралдык  эсептөөлөр, дифференциалдык  теңдемелер  теориясы, 
ыктымалдыктар  теориясы  жана математикалык статистиканын  негиздери) 
негизги  материалдары  окутулат. Математика курсу боюнча түзүлгөн 
программага анализ жүргүзүү менен, сунуш кылынган программаны 
математика курсун окутууда колдонуп, дидактиканын “үчилтик - бир бүтүн 
маселесин чечебиз (курстун программасы боюнча тапшырмаларды аткаруу, 
мектеп математика курсун калыпка салуу жана кесипке багытталган 
тапшырмаларды аткаруу). 
  Окуу процессин натыйжалуу алып баруунун маанилүү каражаттарынын 
бири – окутуу ыкмалары.  Математиканы окутуунун ыкмаларынын олуттуу 
проблемасы болуп, студенттердин өз алдынча таанып-билүү ишмердүүлүгүн 
активдештирүү, окутуу процессин жакшыртуунун жолдорун изилдөө.
Белгилүү педагогдор, окуу-тарбия ишиндеги билимге кызыктыруу жана 
анын мааниси жөнүндө  өз эмгектеринде белгилеп кетишкен. Өз алдынча 
таанып-билүүчүлүк  кызыгуу — бул окуп-үйрөнүү процессин натыйжалуу 
өнүктүрүү, окуу колдонмолорун  жана окуу куралдарын  жакшыртуу, 
студенттердин өз алдынчалыгын калыптандыруу. Студенттердин 
математикага кызыгуусун бул тармактагы жетишкендиктерди эске албай 
туруп, калыптандыруу маселелерин чечүү мүмкүн эмес.  

       Окуу процессинде кызыгууну өнүктүрүү милдеттерин чечүүчү 
шарттарды бөлүп көрсөтөлү: 

 изилдөөчүлүк (чыгармачыл) ыкманын негизинде окутуучу тарабынан    
окутуунун принциптерин жана ыкмаларын чыгармачылык менен 
колдонуу; 
 таанып-билүүчүлүк ишмердүүлүктөрдү ар тараптуу активдештирүү; 
 студенттин өз алдынча билим алууга умтулуусун өнүктүрүү. 



 12 

  Математика сабагында предметке кызыгууну өнүктүрүү максатында иш 
алып барылат. Максаттын ишке ашышына лекция  чоң өбөлгө түзөт. Лекция 
проблемалуу мүнөздө болуп, лектор ары кызыктуу, ары проблемалуу 
кырдаал түзө алса, анда студенттер аз да болсо өтүлүүчү материал жөнүндө 
билим алып, алардын өз алдынчалуулугу артат. 
 Жогорку окуу жайларында  окутуунун формаларынын ичинен эң негизги 
лекцияны түзүү болуп саналат. Лекция түзүүдө окутуучу адистин 
өзгөчөлүгүн эске алып, чыгармачыл изденүүнү талап кылган лекцияны түзүү 
менен, татаал эмгектенүүнү жасайт. Лекцияда материалдарды так жана туура 
берүү менен гана чектелбестен, материалдардын жаңылыгы, кесибине 
жараша мисалдарды тандоо, түшүндүрүүнүн өзгөчө ыкмалары же жогорку 
эмоцияналдуулук менен студентти илим-билимге кызыктырып тарта билүү 
зарыл. 

Диссертациялык иште табигый билимдер багытындагы студенттерге 
математика курсун окутууда “Сызыктуу теңдемелер системасы”, 
“Дифференциалдык теңдемелер” темаларын өтүүдөгү үлгү сабактын 
иштелмелери сунуш кылынды. Бул лекцияларда алардын болочок кесибинен 
алынган бир топ маселелердин жана мисалдардын математикалык 
моделдери, алардын чыгарылыштары берилди. 

Кесиптик алкактагы маселелерди чыгарууда  үч баскычты басып өтөбүз: 
  моделди тургузуу (маселенин шартын математикалык тилге өткөрүү); 
  модель менен иштөө (теңдемени, барабарсыздыкты чыгаруу ж.б.) ; 
  маселенин суроосуна жооп берүү, маселенин чечимин табуу; 
 Биздин көз карашыбызда химияда, биологияда  математикалык билимди 
берүүдө, биринчиден, математикалык тилди жана негизги түшүнүктөрдү 
берүү, экинчиден, кесипке багытталган мисалдарды б.а. колдонмо 
мисалдарды өздөрү чыгара билүүгө үйрөтүү болуп эсептелинет.  

Математикалык билим берүү — келечек кесип ээлерин даярдоонун 
фундаменталдык системасын түзөт. Кыска мөөнөттө математика 
дисциплинасын окутуу процессинде, математикалык түшүнүктөрдүн 
химиядагы жана биологиядагы маанисин түшүндүрүүгө көңүл буруу керек. 
Табигый билимдер багытында математика курсун кесипке багыттап 
окутуунун төмөндөгүдөй илимий-педагогикалык негиздери, шарттары 
түзүлдү жана методикалык каражаттар колдонулду: 
  табигый билимдер багытында химиялык-биологиялык мазмундуу 
мисалдар, анын ичинде химиялык процесстердин математикалык моделин өз 
ичине алган лекциялардын курсу даярдалды; 
  табигый билимдер багытындагы адистер үчүн математика курсу боюнча 
жумушчу программасы түзүлдү; 

  табигый билимдер багытында, математика курсу боюнча студенттердин өз 
алдынча иштөөсүн өнүктүрүү максатта жекече тапшырмалардын коплекси 
иштелип чыкты; 
  табият таануу факультеттеринин окутуучулары менен бирдикте бир катар 
химиялык процесстердин математикалык моделин тургузуу жана изилдөө 
маселелери аныкталды, көптөгөн химиялык, биологиялык мазмундагы 
математикалык мисалдардын жыйыны даярдалды; 
 Табигый билимдер багытындагы  студенттерге математиканы окутууда 
приоритеттүү позициядагы компетенттүү мамилени жөнгө салууда 
төмөндөгүчө негизделген методикалык системаларды колдонууну эске 
алууга болот: 
 инсандык багыттоону (ориентирлөөнү), ишмердүүлүктү, системалуу-
лукту, технологиялык мамилелерди колдонуу менен математиканы кесипке 
багыттап окутуу; 
 окутуунун максатын, принцибин, дидактикалык моделин өз ичине 
камтыган кесипке багыттап окутуунун илимий концепциясын түзүү; 
 компетенттик мамиленин негизинде математиканы кесипке багыттап окутууну 
жөнгө салууда, дидактикалык шарттарды пайда кылуу; 
 студенттерде ой жүгүртүүнүн калыптандырылуусу, теориялык математикалык 
материалды системалуу карап чыгуунун жана  студенттердин болочок кесиптик 
ишмердүүлүгүндө  керектелүүчү  математика менен башка предметтердин 
байланыштарын ишке ашыруу, дисциплиналар аралык байланыштар усулдарын 
пайдалануу мүмкүнчүлүгүн түзүү (1-сүрөт). 

 
1-сүрөт. Предмет аралык байланыштар 

  Компетенттүүлүк мамиленин негизинде математикалык билим берүүнүн 
сапатын жогорулатуунун бир катар жолдору сунуш кылынды. Табигый 
билимдер багытындагы студенттерге математика курсун кесипке багыттап 
окутуунун теориялык негиздери каралды. Кесипке багыттап окутуу,  күчтүү 
эмоцияналдуулук, студенттердин өз алдынча таанып билүү кызыгуусун 
өстүрүүдө, алардын өз алдынча иштерин өнүктүрүү, лекцияларды алдын ала 
берип коюу, лекция-практика сабактарын айкалыштырып өтүү, лекцияларды 
адистин өзгөчөлүгүнө жараша түзүү негизги педагогикалык шарттардан болуп 
эсептелинет. 

  Болочок педагог-бакалаврлардын математикалык компетенциясынын 
деңгээлин аныктоо үчүн критерийлер (орто, жогорку жана эң жогорку) 
аныкталды жана анын негизинде студенттердин өз алдынча иштөөсү үчүн 
математикалык тапшырмаларды тандап алуунун төмөндөгүдөй 
критерийлери сунуш кылынды (1-таблица). 

 
1-таблица.  Студенттердин өз алдынча иштери үчүн  тапшырмаларды 

тандоонун жана математикалык компетенттүүлүктөрүнүн  
деңгээлин аныктоочу критерийлер 

 

 



 15 

Төмөндөгүдөй учурдун талабына жооп бере тургандай мазмундагы  
жана   кесипке багытталган математика курсун   окутуудагы   атайын  түзүл-
гөн методикалык системанын модели түзүлдү (2-сүрөт). 
 

 
  

2-сүрөт.  Математика курсун кесипке багыттап окутуунун 
методикасынын модели. 

Диссертациялык изилдөөнүн III главасы “Педагогикалык экспери-
ментти уюштуруу жана анын жыйынтыктары” деп аталып, анда 
изилдөөгө коюлган акыркы милдет аткарылды. 

Эксперименталдык иштер ОшМУнун, ОГПИнин жана К-ӨУнун табият-
таануу факультеттеринин 2-курсунун студенттерине математика боюнча сабак 
өтүү мезгилдеринде жүргүзүлдү. Экспериментти  жүргүзүүнүн  максаты, 
учурдун талабына жооп бере тургандай мазмундагы  жана   кесипке багытталган 
математика курсун   окутуудагы   атайын  түзүлгөн методикалык системанын 
жана аны  окутуу технологиясынын   эффективдүүлүгүн  эксперименталдык     
жагдайда    баалоо    жана    салыштыруу,     алынган   жыйынтыктарды талдоо 
болуп эсептелет. Иштин жүрүшүндө коюлган милдеттерди чечүү үчүн,  
практикалык жана теориялык жоболорду биргеликте алганда изилдөө 2008-
2013-жылдарда үч этапта (иликтөөчү, жетектөөчү жана  үйрөтүүчү ) жүргүзүлдү. 

Студенттердин математикалык даярдыгынын деңгээлин текшерүү үчүн 
ОшМУнун (149), ОГПИнин (131) жана К-ӨУнун (90) 2-курсунун 
студенттери катышкан. Жалпысынан кадимки группаларда 196 студенттер, 
ал эми эксперименталдык группаларда 174 студент алынды. 

Студенттердин билимдери модулдук-рейтингдик системада бааланды. 
Математика курсу боюнча 2 модуль, СӨИ жана жыйынтык контроль 
пландаштырылган (32с лекция, 28 с практика жана 60с СӨИ). 
Жыйынтыгында экзамен коюлат.  

ЖОЖго чейинки баштапкы математикалык даярдыгынын деңгээлин 
ачып көрсөтүү үчүн, курстун башында группаларга  мониторинг жүргүзүлдү. 
Студент үчүн даярдалган тестте он бештен тапшырма берилген. 
Максималдык баллы 30, ар бир тапшырмага туура жооп үчүн, орточо 2 балл 
коюлат. Текшерүү иштин жыйынтыгы 2-таблицада берилди. 

 
2-таблица.   Экспериментке чейинки текшерүүнүн жыйынтыгы. 

 

ЖОЖдор 
Студ. 
жалпы 
саны 

1-деңгээл 2-деңгээл 3-деңгээл 4-деңгээл 

саны % саны % саны % саны % 

    ОшМУ 149 9 6 22 15 76 51 42 28 

    ОГПИ  131 9 7 18 14 66 50   38 29 

     К-ӨУ 90 5 6 12 13 46 51 27 30 

ЖОЖ б/ча 
ор-чо жый-к         

 

370 23 6 52 14 188 51 107 29 

.  

3-сүрөт.   Экспериментке чейинки студенттердин математикалык 
даярдыгынын деңгээли (% менен) 

 
Жүргүзүлгөн текшерүү, кетирген жөнөкөй катачылыктар окуу материа-

лын үстүртөн окугандыгын, анын практикалык маанисин өтө жакшы 
түшүнбөгөндүгүн, берилген тапшырмаларды сабаттуу аткара албагандыгын 
көрсөттү. 
 Эксперименталдык изилдөөнүн биринчи этабында, коюлган милдеттер 
чечилди. Математика курсу боюнча жумушчу программа, окуу китеби жана    
усулдук колдонмолор, ошондой эле иликтөөчү эксперименттин жыйынтыгы 
учурдагы математика курсу боюнча сабактарды өтүүнүн келечектеги кесипке 
багытталган усулдарын иштеп чыгуу зарылчылыгына алып келди.  
 Эксперименталдык изилдөөнүн экинчи этабында, математика курсунун 
материалдарын окутууда: математиканы кесипке багыттап окутуу, 
инновациялык окутуунун усулдарын колдонуу жана практикалык 
тапшырмалардын традициялык формалары менен окутуунун эффектив-
дүүлүгүнүн сандык жана сапаттык баалары; изилдөөнүн алгачкы гипотезаларын 
текшерүү маселелерин чечүү менен аныкталды. 
 Эксперименталдык изилдөөнүн үчүнчү этабында, жыйынтыктоочу 
педагогикалык эксперимент жүргүзүп, математиканы окууга кызыгууну 
арттыруучу педагогикалык шарттардын комплекси деталдаштырылган жана 
такталган. Ал эми негизги эксперименттик тажрыйба иштери аяктап, 
жыйынтыктар иштелип чыгып, окуу колдонмо даярдалган, б.а. предметтин 
мазмунуна тиешелүү өзгөртүүлөр киргизилип системага салынды.      

Математика курсун окуп үйрөтүүдө студенттердин математикалык 
даярдыгын сапаттуу мүнөздөө үчүн, баалоонун 4 деңгээлдүү системасы,  үч 
бутактуу спиралдуу окутуу колдонулду (окутуунун “үчилтик-бир бүтүн 
маселеси”) 1-деңгээл-87-100-“5”, 2-деңгээл-74-86-“4”, 3-деңгээл-61-73-“3”, 4-
деңгээл-61 баллга чейинки-“2”. 

3-таблица.  Окуу жайлардагы эксперименттик окутуудан кийинки 
студенттердин математикалык даярдыктарынын деңгээли 

 (% менен 2010-2013-о.ж.) 

ЖОЖдор 
1-деңгээл  2-деңгээл 3-деңгээл  4-деңгээл 

кон
т. 

эксп
. 

кон
т. 

эксп
. 

кон
т. 

эксп
. 

конт
. 

эксп. 
ОшМУ 8 14 20 44 45 29 27 13 

ОГПИ 8 15 21 43 44 30 27 12 

К-ӨУ 9 14 20 44 44 29 27 13 

ЖОЖдор б/а 
орточо жый-к 

8,3 14,3 20,3 43,7 44,4 29,3 27 12,7 

 
4-таблица.  Эксперименттик окутуудан кийинки студенттердин 
математикалык даярдыгынын деңгээли (окуу жылдар ичинде %.) 

Окуу жылдары 
1-деңгээл 2-деңгээл 3-деңгээл 4-деңгээл 

конт. эксп. конт. эксп. конт. эксп. конт. эксп. 

2010-2011 окуу жылд 8,3 14 20   43,3    44,4 30 27,3 12,7 

2011-2012 окуу жылд. 8 15 21 47       45 30 26 8 

2012-2013 окуу жылд 8 15 23 48 45 32 24 5 

 

 
 

4-сүрөт. Студенттердин математикалык даярдыгынын  
деңгээлинин өсүү динамикасы. 

 
Жогорку берилгендерден, эксперименталдык окутуунун жыйынтыгынан 

студенттердин көбүнүн математикалык даярдыгынын денгээлинин 
өскөндүгү  көрүнүп турат.  

5-сүрөт. Эксперименттик окутуудан кийинки студенттердин математикалык 

даярдыктарынын деңгээли. 
 

Тыянак: студенттер маселелерди гана чыгарууга эмес окуу материалынын 
теориялык жактан өздөштүрүүсү зарыл. Бул маселени чечүү үчүн табигый 
билимдер багытында, математикалык  билим берүү кесипке багыттап  
окутулуусу максаттуу.  

Изилдөөнүн гипотезаларын, бардык теориялык тыянактардын жана  типтүү 
программалардын негизинде математика курсу боюнча табигый багытындагы 
студенттер үчүн  математика курсу боюнча усулдук колдонмо жана 
эксперименталдык жумушчу программа түзүлдү. Эксперименталдык 
изилдөөнүн этаптары төмөндөгүдөй милдеттерди аткарды:  

- табигый билимдер багытындагы студенттерге окутулуп жүрүүчү 
математика     курсу боюнча жумушчу программа, окуу китеби жана усулдук 
колдонмолорду теориялык талдоо;  

- кесиптик багытын эске алуу менен математика курсун окутуунун 
заманбап абалын талдоо; 

- табигый билимдер багытындагы студенттердин математикалык 
даярдыгынын деңгээлин аныктоо максатында  экспериментти өткөрүү.   

Математика курсу боюнча сабактарда теория боюнча ык, көндүмдөрү 
жана  алган билимдери,  ошондой эле студенттердин кесипке багыттуу 
практикалык иштерди  аткаруусу боюнча текшерүү жумуштары жүргүзүлдү. 
Эгерде эксперименттеги бөлүктүк текшерүүнүн жыйынтыгы боюнча 6% 
студент 1-деңгээлде (жогорку балл-“5”) болсо, анда алардын саны 
эксперименттик тажрыйбалык окутуудан кийин 15 % ке өстү, 2- деңгээл-
“4”саны  14 % тен 32% чейин өстү, 3- деңгээл-“3” саны  51 % тен 48% чейин 
төмөндөдү, 4-деңгээл-“2” саны 29 % тен 5% ке чейин төмөндөдү. Жогорку 
деңгээл дээрлик 15%ке жогорулады, ал эми төмөнкү денгээлдин 5% ке 
төмөндөгөндүгү байкалды. Биз иштеп чыккан  методду  окуу процессинде 
колдонуу эффектив-дүүлүгүнүн сапаты, математикалык статистиканын 
(матем. күтүү, дисперсия жана орточо квад.четтөө) ыкмалары менен  

аныкталды. Математикалык күтүү
i

n

i
i pxхМ 




1

)(
, мында xi –«2», «3», «4», «5» 

бааларына туура келүүчү орточо баллдын маанилери,  pi- xi ге туура келүүчү 
ыктымалдуулуктар. 2010-2013-окуу жылындагы жыйынтыктардын 
негизинде  таблица түзүлгөн. 

5-таблица. Баалардын жана алардын ыктымалдуулуктарынын  
бөлүштүрүлүшү (2010-2013-окуу жылдары) 

xi х1 < 61 61 ≤ х2 <73 74≤ х3 <87 х4 ≥ 87 

pi (кадим.) 0,27 0,444 0,203 0,083 

pi(эксп.) 0,127 0,293 0,437 0,143 

Математика курсун окутуу менен, ар бир окуу жылындагы көрсөткүчтөрдү 
статистикалык методдор менен талдоо жүргүзөлү (ЖОЖдор боюнча орточо 
көрсөт.) 
Текшерүү группасы үчүн: 





n

i
ii pxхМ

1

)(
=х1*р1+х2*р2+х3*р3+х4*р4=27*0,27+62*0,444+77*0,203+92*0,083 

=58,08 
Эксперименттик группа үчүн:   





n

i
ii pxхМ

1

)(
=х1*р1+х2*р2+х3*р3+х4*р4=27*0,127+62*0,29+77*0,437+92*0,143

=68,4.   

6-таблица.  Окуу жылдары боюнча математикалык күтүүнүн көрсөткүчтөрү 

Окуу жылдары  текш. груп. М(х) экспер. груп. М(х) 

2010-2011-о.ж. 58 67 
2011-2012-о.ж. 58 71 
2012-2013-о.ж. 59 72 

 

 
6-сүрөт.  Окуу жылдары боюнча математикалык күтүүлөрүнүн 

өзгөрүү көрсөткүчтөрү. 

Математика курсун окутуунун усулуна түзөтүүлөрдү киргизгенден 
кийин ар бир окуу жылындагы көрсөткүчтөрдү статистикалык методдор 
менен талдоодо текшерүүчү көрсөткүчтүн орточо мааниси — 
математикалык күтүүсү жылдан жылга өскөндүгүн көрсөттү.     
 

ИЗИЛДӨӨНҮН НЕГИЗГИ ЖЫЙЫНТЫКТАРЫ: 
1. Проблема боюнча психологиялык, педагогикалык жана методикалык 
адабияттарда теориялык анализдер жүргүзүлүп, жогорку билим берүү 
системасында табигый билимдер багытында болочок педагог-бакалаврлардын  
студенттерине математикалык билим берүүнүн учурдагы абалы талданды,  
андагы проблемалар белгиленди жана жаңыча окутуу технологиясын 
түзүүнүн зарылчылыгы негизделди. Табигый билимдер багытындагы 
студенттерге математика курсун кесипке багыттуу окутуунун мазмундук 
түзүмү, шарттары жана факторлору аныкталды; 
2. Табигый билимдер багытындагы студенттердин  болочок кесибине ылайык 
математикалык билим берүүнүн мазмунуна кесиптик-колдонмо (прикладдык) 
маанилүүлүгү боюнча талдоо жүргүзүү менен анын мазмундук жана 
методикалык өзгөчөлүктөрү ачып көрсөтүлдү; адистик үчүн маанилүү болгон 
математикалык түшүнүктөр, методдор аныкталып, алардын жалпы кесиптик 
жана адистин атайын дисциплиналарын окуп үйрөнүүдөгү ролу жана орду 
такталып көрсөтүлдү; кесиптик компетенттүүлүктү калыптандыруунун 
дидактикалык шарттары аныкталды; 
3. Табигый билимдер багытында кесипке багытталган математика курсун 
окутууда “математикалык компетенттүүлүгүн” жана өз алдынча таанып 
билүүчүлүк кызыгуусун калыптандыруунун системасын моделдештирүүдө 
окутуунун активдүү методдору (проблемалык окутуу, лекциялык сабактарды 
кесипке багыттап уюштуруу, окуу-методикалык жагдайларга анализ, 
практикалык сабактарда кесипке багыттуу маселе-мисалдарды чыгаруу, 
чыгармачыл өз алдынча иши, дискуссия, кесиптик ишмердүүлүктү 
моделдештирүү ж.б.), окутуунун каражаттары:  болочок педагог-
бакалаврларга математика курсун кесипке багыттуу окутууда, математикалык 
компетенциясынын деңгээлин аныктоо үчүн критерийлер (орто, жогорку жана 
эң жогорку) аныкталды жана анын негизинде студенттердин өз алдынча 
иштөөсү үчүн математикалык тапшырмаларды тандап алуунун критерийлери 
сунуш кылынды, компетенцияга негизделген окутуунун дифференцирленген 
максаттарын камтыган кесипке багыттуу мисал-маселелер, алардын таанып-
билүү ишмердүүлүктөрүн, жөндөмдүүлүктөрүн, билим, билгичтик, инсандык 
кесиптик сапаттарын калыптандыруу менен кесиптик компетенттүүлүк 
деңгээли өсө тургандыгы такталды.  
4. Табигый билимдер багытындагы студенттерди  болочок кесибине  
даярдоодо математиканы окутуу технологиясынын эффективдүүлүгүн 

баалоого карата педагогикалык эксперимент жүргүзүлүп, анын натыйжалары 
статистикалык ыкмалар менен жыйынтыкталды. Студенттердин 
математикалык даярдыгын жана алардын өздөштүрүүсүнүн деңгээлин 
изилдөө төмөнкүлөрдөн турат: комплекстүү тестирлөө (алдын-ала, учурдагы, 
жыйынтыктоочу); 
 

ПРАКТИКАЛЫК СУНУШТАР 
Изилдөө жана эксперимент мезгилинде алынган конкреттүү 

көрсөткүчтөр, биздин ишибизге коюлган милдеттерге жана анын багыттарына 
толугу менен жооп берет, илимий, усулдук мааниге ээ, студенттер, 
окутуучулар жана атайын адистер үчүн бир катар илимий практикалык 
сунуштарды жыйынтыктап корутундулоого мүмкүнчүлүк түзөт: 
1. Окуу-тарбия иштеринде педагогикалык милдеттерди аткарууга 
байланышкан тапшырмалар окуу процессинде коюлган милдеттерге жана 
үйрөнүүчүлөрдүн мүмкүнчүлүктөрүнө дал келүүгө тийиш; 
2.  Колдонулган математикалык материалдар педагогикалык процесс менен 
тыгыз айкалышта болууга жана бул байланыш табигый билимдер 
багытындагы студенттердин кесиптик өзгөчөлүгүн, аларга коюлуучу 
талаптарды эске алуу менен жүргүзүлүүгө тийиш; 
3. Табигый багыттагы профилдердин студенттерине математикалык билим 
берүү аркылуу алган билимдерин өз алдынча (башка бардык предметтер 
сыяктуу) практикалык иш-аракеттеринде колдоно билүүсүнө үйрөтүү. 
4.  Ар кандай биологиялык аныктама физиканын жана химиянын закондору 
менен  салыштыруу жүргүзүүгө (биологиянын, физиканын жана химиянын 
тыгыз байланышта болушуна карап) муктаж, ал үчүн математикалык 
аппаратты колдонуу керек; 
 

Изилдөөнүн негизги жыйынтыктары төмөндөгү эмгектерде  
чагылдырылды: 

1. Кедейбаева, Д.А. “Математика” (табигый билимдер багытындагы 
профилдер үчүн) / окуу колдонмо [Текст] // Д.А. Кедейбаева. - ОшМУ: 
“Билим” , 2013. – 100 б.   
2. Кедейбаева, Д.А. Финансылык математика предметинин айрым темаларын 
өтүүнүн усулдары  [Текст] / Д.А. Кедейбаева //  ОшМУ жарчысы, 2001. - №1. 
– 121-125 бб. 
3. Кедейбаева, Д.А. Филология адистиктеринде (жогорку) математика курсун 
окутуунун айрым өзгөчөлүктөрү жөнүндө [Текст] / Д.А. Кедейбаева  //  
ОшМУ жарчысы – 2001. - № 4. – 217-220 бб. 
4. Кедейбаева,Д.А. Гуманитарияда математика жөнүндө (филология адистик-
теринде айрым темаларын окутуунун усулдары) Текст] / Д.А.Кедейбаева //  
 ОшМУ жарчысы – 2002. - № 5. – 104-109 бб. 

5. Кедейбаева, Д.А. Математикалык тилдин гуманитарийлерде колдонулушу 
[Текст] / Д.А. Кедейбаева  //  ОшМУ жарчысы – 2008. - № 1. – 63-65 бб. 
6. Кедейбаева, Д.А. О преподавании математики гуманитариям [Текст] /    
Д.А. Кедейбаева  // Вестник ОшГУ – 2011. - № 1. – С. 184-185 
7. Кедейбаева, Д.А. Гуманитардык адистиктерде математиканы окутуунун 
зарылчылыгы [Текст] / Д.А. Кедейбаева  // Вестник КГНУ – 2011.- 
спец.выпуск. – С.271-273 
8. Кедейбаева, Д.А. Гуманитардык адистиктерде математика курсун 
окутуудагы өз алдынча иштердин түрлөрү жана формалары [Текст] / Ш.А.  
Алиев, Д.А. Кедейбаева// Вестник КГУ им. И.Арабаева – 2012. - №3.- С.57-59 
9. Кедейбаева, Д.А. Некоторые методы обучения курса “математики” для 
будущих педагогов-бакалавров [Текст] / Д.А. Кедейбаева // Поиск,-2012.-№ 4. 
С. 337-342 
10. Кедейбаева, Д.А. Проблемы активизации самостоятельной работы в 
обучении математике студентов по “гуманитарным специальностям” [Текст] 
/Ш.А. Алиев, Д.А  Кедейбаева // Вестник ОшГУ – 2012. - № 2. – С. 115-117 
11. Кедейбаева, Д.А. Педагог-бакалаврларга “математика” курсун окутуунун 
усулдары [Текст] / Д.А.  Кедейбаева // ОшМУ жарчысы-2012. – № 4.-125-129б 
12. Кедейбаева, Д.А. Педагог-бакалаврларга “математика” курсун окутууну 
жаңылоонун дидактикалык негиздери [Текст] / Материалы 2-й 
международной конференции // Бишкек: Изд-во КРСУ, 2013.–  240-244бб 
13.  Кедейбаева, Д.А. Жогорку билим берүүнү кредиттик система аркылуу 
модернизациялоо [Текст] / КедейбаеваД.А.  // Вестник  КГУ им. Арабаева – 
2013. – 46-49 бб 
14.  Кедейбаева, Д.А. Болочок педагог-бакалаврларга математиканы окутууда 
дисциплиналар аралык байланыштар [Текст] / КедейбаеваД.А.  // Вестник 
КГУ им. И. Арабаева – 2013. –  49-51бб 
15. Кедейбаева, Д.А. Табигый билимдер багытында математика курсун 
окутуунун айрым бир усулдары [Текст] /  Кедейбаева Д.А.  // КББА нын 
кабарлары  – 2014.- №4 – 31- 33 бб 
16.  Кедейбаева, Д.А. Болочок педагог-бакалаврларды кесипке даярдоодо 
математика курсун окутуунун айрым бир усулдары[Текст] / V Congress of the 
Turkik world mathematiclans/ Кедейбаева Д.А.  // Бишкек: изд-во КРСУ  – 
2014.- 306 –307 бб 
17.  Кедейбаева, Д.А. Математика курсун кесипке багыттуу окутуунун 
негизинде болочок педагог-бакалаврлардын кесиптик компетенттүүлүгүн 
калыптандыруу (табигый билимдер багытынын мисалында) [Текст] 
/ОшМУнун 75 жылдыгына карата өткөрүлгөн Эл аралык илимий 1-
конференция   / Ш. А. Алиев., Д.А. Кедейбаева // ОшМУ жарчысы-2014. - 
№3.- 88-92 бб 

Педагогика илмдеринин кандидаты илимий даражасын изденип алуу үчүн 
Кедейбаева Дильбара Арстаналиевнанын 13.00.02 – окутуунун жана тарбиялоонун 
теориясы менен методикасы адистиги боюнча “Педагог-бакалаврларга математика 
курсун окутууну жаңылоонун дидактикалык негиздери”  аттуу темада жазган 
диссертациясынын 

РЕЗЮМЕСИ 
 Түйүндүү сөздөр: окутуу методикасы, кесипке багыттуу окутуу, окутуунун 
технологиясы, кесиптик компетенттүүлүк, өз алдынча таанып билүү, 
калыптандыруу, критерийлер, активдүүлүк, сапат, деңгээл. 

Изилдөөнүн максаты - педагогика багытындагы бакалаврларга (табигый 
билимдер багытында) кесипке багытталган математика курсун окутууда, болочок 
кесибине ылайык математикалык билим берүүнүн илимий-дидактикалык 
шарттарын жана атайын технологиясын  иштеп чыгуу. 
        Изилдөөнүн объектиси: жогорку окуу жайларынын табигый билимдер 
багытында  математикалык билим берүү  процесси. 

Изилдөөнүн предмети: педагогика багытындагы  бакалаврларды (табигый 
билимдер багытында)  болочок кесибине даярдоодо математика курсун кесипке 
багыттап окутуунун таасири. 

Изилдөөнүн илимий жаңылыгы: 
1. Болочок педагог-бакалаврлардын (табигый билимдер багытында)   
математикалык компетенцияларын калыптандырууну ийгиликтүү ишке ашырууну 
камсыз кылуучу автордук окуу-дидактикалык материалдарына негизделген 
модулдук рейтингдик текшерүү менен математиканы окутуунун педагогикалык 
технологиялары иштелип чыкты. Студенттердин өз алдынча алдына максат кое 
билиши, иш-аракетин пландаштырышы жана талдоого алышы белгиленди, өз 
алдынча иштөөнүн жолдору сунуш кылынды. 
2. Кесипке багытталган математика курсун окутуунун негизинде математикалык 
компетенцияны калыптандыруунун принциптери, анын ичинде математика боюнча 
практикалык сабактарды убакытты туура пайдалануунун принциптери жана 
математикалык тапшырмаларды тандап алуунун принциптери иштелип чыкты. 
3. Болочок педагог-бакалаврлардын математикалык компетенциясынын деңгээлин 
аныктоо үчүн критерийлер аныкталды жана анын негизинде студенттердин өз 
алдынча иштөөсү үчүн математикалык тапшырмаларды тандап алуунун 
критерийлери иштелип чыкты. 

Изилдөөнүн методдору: аңгемелешүү, анкетирлөө, тестирлөө, проблемалык 
изденүүчүлүк дискуссия, модулдук система,  лекцияларды алдын ала берип коюу, 
өзүн-өзү баалоо,  

Изилдөөнүн практикалык маанилүүлүгү: мамлекеттик стандарттын 
негизинде  кесипке багытталган математика курсун окутуунун автордук 
программасы, бул программаны табигый билимдер багытында колдонуу менен 
окуу-усулдук колдонмолор иштелип чыкты;  

РЕЗЮМЕ 
 

диссертации Кедейбаевой Дильбары Арстаналиевны на тему: “Дидактические 
основы обновления обучения педагогов-бакалавров курсу математики”, 
представленной на соискание ученой степени кандидата педагогических наук по 
специальности 13.00.02 - теория обучения и воспитания (математика) 

Ключевые слова: методы обучения, профессионально-ориентированное 
обучение, профессиональная компетентность, самопознание, технология обучения, 
формирование, критерий, активизация, качество, уровень 

Объект исследования: процесс математического образования по направлению 
естественных наук в высших учебных заведениях. 

Цель исследования: разработать научно-дидактические условия и 
специальные технологии профессионально целесообразного математического 
образования бакалавров педагогического направления (естественных знаниях). 

Предмет исследования: влияние профессионально ориентированного 
обучения математике при подготовке бакалавров педагогического направления  

( естественных знаниях). 
Научная новизна исследования:  
1. Разработаны педагогические технологии обучения математике при помощи 

модульно-рейтингового контроля, основанные на учебно-дидактических 
материалах автора и обеспечивающих успешное осуществление формирования 
математических компетенций у педагогов-бакалавров (по направлению естес-
твенных наук).  

2. На основе профессионально-ориентированного обучения курсу математики 
разработаны принципы формирования математической компетенции, в т.ч. 
принципы правильного использования времени на практических занятиях по 
математике и принципы правильного отбора математических заданий.  

3. Установлены критерии по определению уровня математической 
компетенции будущих педагогов-бакалавров, на основе чего разработаны критерии 
отбора математических заданий для самостоятельной работы студентов.  

Методы исследования: собеседование,анкетирование, тестирование, 
проблемно-поисковая дискуссия, модульная система, согласованное проведение 
лекционных и практических занятий при обучении, предварительная презентация 
лекционных материалов, самооценка. 

Практическая значимость исследования: разработана авторская программа 
профессионально-ориентированного обучения курсу математики на основе 
государственного образовательного стандарта, с применением данной программы 
для обучения по направлению естественных наук разработаны учебно-
методические пособия;  

SUMMARY 
 
of the research dissertation of KedeibaevaDilbarArstanalievna on “Didactic basis of 
updating of teaching the course of mathematics to bachelor degree students by the 
speciality of pedagogy”, presented for the degree of candidate of pedagogy 
Specialty: 13.00.02 - Theory of teaching and educating (mathematics) 

 
Keywords: professional-oriented training, professional competence, self-knowledge, 

training technology, formation. 
Object of research: the process of mathematical education in the direction of the 

natural sciences in higher education. 
Researchobjective: to develop scientific and didactic conditions and special 

technologies professionally expedient mathematical education of bachelors by the 
speciality of pedagogy (in the direction of the natural sciences). 

Subject of research: impact of professionally focused teaching of mathematics in 
the preparation of bachelors of pedagogy (in the direction of the natural sciences). 

Scientific novelty of the research: 
1.Educational technology of teaching mathematics through application of the 

module-rating control has been developed; the technology is based on the teaching and 
learning materials that have been developed by the author and they ensure successful 
implementation of the formation of mathematical competencies of bachelor degree 
students by the speciality of pedagogy (in the direction of the natural sciences). On the 
basis of professionally-oriented teaching the course of mathematics we have developed 
principles of mathematical competence, including principles of proper use of time at the 
practical classes in mathematics and mathematical principles of proper selection of tasks. 

2. The criteria (low, high and highest) to determine the level of mathematical 
competence of future bachelor degree teachers have been identified, on the basis of which 
selection criteria of mathematical tasks for independent work of students have been 
developed. 

Methods applied:interviews, questionnaires, testing, problem-searchingdiscussion, 
modular system, courses in cycles, solution of examples and problems, coherence 
between lectures and practical exercises in the course of training, preliminary presentation 
of lecture materials, self-assessment. 

Practical implications: author program of professionally-oriented teaching the 
course of mathematics based on state educational standards has been designed; using this 
program there was developed a training manual for training in the direction of the natural 
sciences; a system of exercises and tasks for use in practical classes and independent 
homework has been developed. 

